
Oqaluuserisassat 

Kommuneqarfik Sermersuumi Innarluutillit pillugit Siunnersuisoqatigiit 

ataatsimiinnerat (2020-mi ataatsimiinneq 3) 

Ulloq ataatsimiiffik: sisamanngorneq 3. septembari 2020 nal. 15.00-17.00 

Sumiiffik: Ataatsimiittarfik 3, 1. Sal Rådhuset 

 

Peqataasut 

Nanette Hammeken Arboe, ilaasortaq 

Inge Olsvig Brandt (IA), ilaasortaq  

Aviaaja Geisler, ilaasortaq 

Laila Skydsbjerg Skytte, siunnersortaaneq (MISI)  

Ejner Grønvold, Pisortaq (SI) 

Cecilie Victoria Schierbeck, Oqartussaaffeqarfimmi fagchef (SI) 

Susanne Kærulff Ettrup, Innarluutilinnut aamma Tarnimikkut Nappaatilinnut 

Immikkoortortaqarfimmi fagchef (SI) 

Nielsine Petersen, Fg. Fagchef (MI) 

Asbjørn Hauge-Helgestad, imaqarniliortoq (SI)  

 

Peqataanngillat 

Martha Lund Olsen, Meeqqanut & Ilaqutariinnut pisortaq (MI) 

Ellen Magnussen, Ikiorsiisarnermut Immikkoortortaqarfimmi fagchef (MI) 

Peter Brix Adsersen, Oqartussaaffeqarfimmi fagchef (MI) 

Sara Jilsø Fleischer, siulittaasoq 

Viggo Johansen, siulittaasup tullia  

Paulus Napatoq, ilaasortaq 

 

Oqaluuserisassat 

1) Siulittaasumiit nutaarsiassat  

1.1  Innarluutillit pillugit Siunersuisoqatigiiffimmi feriarfiup nalaani 

nipaassimaqaaq  

 

2) Ingerlatsivinniit nutaarsiassat 

 

2.1 Meeqqanut Atuarfeqarnermullu Ingerlatsivimiit nutaarsiassat  

2.1.1 1 Meeqqanut Atuarfeqarnermullu Ingerlatsivik pisortartaarpoq  

Lone Nukaaraq Møller Meeqqanut Atuarfeqarnermullu Ingerlatsivimmi marsip 

aallaqqaataani pisortanngorpoq.  Lone Nukaaraq Møller Ilinniartitaanermut, Kultureqarnermut 

Ilageeqarnermullu Naalakkersuisoqarfimmi pisortatut atorfeqarnikuuvoq.  

 

2.1.2 Atuarfinnut siunnersortit suliassaannik allanngortiterineq  

Ingerlatsiviup iluani allanngortiterisoqarpoq. Atuarfeqarnermut Ingerlatsivimmi atuarfinnut 

siunnersortit aningaasaqarnermut tunngasunik suliaqartarsimapput. Suliarli tamanna 

sullissisarfimmut maanna nuunneqarpoq, atuarfinnut siunnersortit suliassatik pingaarnerit 

piffissaqarfiginiassammatigit: nakkutilliineq, siunersioqatigiinneq il.il.  

 

2.1.3 Ikorfartorteqarnermut tunngatillugu erseqqissuliornissaq qitiutinneqartoq  

Ingerlatsivik MI-mut MISI-mullu avinneqarmat ikorfartorteqarnermut ataqatigiissaarisoq MI-mut 

nuutsinneqarpoq. Ikorfartorteqarnermut ataqatigiissaarisut ataqatigiissaarinermik, ikorfartuinermik 

ikorfartortinillu siunersioqateqarnermik suliaqartarput kiisalu ingerlatsiviit assigiinngitsut 

suleqatigiinnerannut ataqatigiissaarisuusarlutik.  

Misigineqartarpoq inatsisit assigiinngitsut avissaaqutaannut tunngatillugu kiisalu ikorfartortinik 

suliaqarnermi ingerlatsiviit akornanni avissaaqutinut tunngatillugu 

unamminiarnartoqaraluttuinnartoq.   

Taamaattumik siunissaq isigalugu – ingerlatsivinni marlunni taakkunani fagchefit suleqatigalugit – 

ikorfartorteqarnerup tungaatigut pitsaanerusunik erseqqinnerusunillu suleriaaseqalernissaq 

sulissutigineqarpoq, tassami Meeqqanut Atuarfeqarnermullu Ingerlatsiviup nalunngilaa 

ikorfartorteqartarneq atorfilinnut paatsuunganartuuppat inuttaasunut suli annermik 

paatsuunganarnerusimassasoq.  

 

2.2 Isumaginninnermut Suliffeqarnermullu Ingerlatsivimmiit nutaarsiassat  

2.2.1 Isumaginninnermut Suliffeqarnermullu Ingerlatsivimmi isumannaatsuunissamut 

malittarisassanut coronallu atuunneranut atatillugu piareersaatit suli qitiutinneqarput.  

 

2.2.2 Najugaqatigiiffik Seernaq 4 pisortatigoortumik ammarneqarnikuuvoq. Kiisalu Kammagiit 

ukiunik qulinngortorsiornikuupput, tamatumunngalu ilutigitillugu taaguutaa allanngortinneqarluni, 

tassaalerluni Susassaqartitsivik Naapeqatigiittarfillu Kammagiit.   

 

2.2.3 Innarluutilinnut sapaatip akunneqartitsinermut atatillugu OCN-imik tunniussisoqassaaq 

tallimanngorneq oktobarip qulingiluaanni. Innarluutilinnut sapaatip akunneqartitsineq 

pisortatigoortumik aallartinneqassaaq oktobarip tallimaanni nal. 11, eqqaassutissamiit Amisut-miit 

Kammagiinnut ingerlaaqatigiittoqarluni.    

 

2.2.4 Innarluutilinnut aamma Tarnimikkut Nappaatilinnut Immikkoortortaqarfimmi sulisut 

meeqqanik pinerliisimannginnermut uppernarsaammik piniarfigineqartalissapput. Siornatigut 

taamaattoqartanngilaq, innuttaasut 18-it sinnerlugit ukiullit sullinneqartarmata.  

 

2.2.5 Team Handicap Pension-imi sullissisoqatigiinnut aqutsisutut atorfik inuttalerneqarpoq. 

Tamanna suliat innarluutilinnut utoqqalinersialinnullu tunngasut ingerlalluarnerulernerannik 

kinguneqarpoq.  

 

2.2.6 Innarluutillit pillugit inatsisip nutaap iserfiginiarneqarnera sapinngisamillu pitsaanerpaamik 

atuutilersinneqarnissaa Oqartussaaffeqarfimmi suli aallunneqarpoq. Suliassaqarfik tamanna 

piffissami aggersumi allannguuteqarfiussaqaaq. Allannguutit ilaat annikitsuupput allalli 

annertunerullutik, soorlu nakkutilliinissamut tunngatillugu.   

 

2.3: Isumaginninnermut Suliffeqarnermullu Ingerlatsivimmi pisortartaamik, Ejner 

Grønvold-imik, ilisarititsineq 

Isumaginninnermut Suliffeqarnermullu Ingerlatsivimmi pisortartaaq, Ejner Grønvold, aggustip 

aallaqqaataani sulilerpoq. Ejner Grønvold Kommune Qeqertalimmi  atuuffinnut tunngasuni 

aqutsisutut suliffeqarsimavoq aamma Nunatsinni Danmarkimilu sulinerminit 

misilittagaqarluarpoq. Ejnerip Innarluutilinnut tunngasuni sullissinnissaq qilanaaraa, suliassanilu 

maniguulluni suliarissanerarlugu.  

 

3) Imaqarnialiap akuerineqarnera  

Imaqarniliaq emailikkut akuerineqareernikuuvoq.  

 

4) Immikkoortut 

 

4.1”One-door” sumut killippa - Cecilie, Susanne aamma Laila 

Kommuneqarfik Sermersuup (KS) missingersuutaanik isumaqatigiissuteqarneq 2020 

naapertorlugu isumaqatigiinniarnermut peqataasut ”one-door” atuutilersikkusuppaat. Taanna 

atulerpat kommuneqarfimmi innarluutillit paasissutissanik piniarnissaat ikiorneqarnissaallu 

ajornannginnerulissaaq.  

Innuttaasup ingerlatsiviit aaqqissuunneqarsimanerannik paasisimasartoorsuanngornissaa KS-ip 

angunianngilaa, kisiannili innuttaasut ikiortariallit paasissutissanik ajornannginnerusumik 

piniarsinnaalernissaat isumagineqassaaq.  

KS marlutsigut taamaaliorusuppoq: innuttaasumik attaveqaqateqarluarneruneq 

paasissutissiilluarnerunerlu, aamma 2. SI-p, MI-p MA-llu suleqatigiinnerannik pitsanngorsaaneq.   

Innarluutilinnik suliassaqarfik maannakkorpiaq KS-ip nittartagaani erseqqippallaanngilaq. 

Ingerlatsiviit siunnersuutigaat innarluutilinnut tunngassutillit nittartakkami ataatsimoortillugit 

qupperneqartinneqassasut, tassani neqeroorutit paasissutissallu innarluutilinnut ilaqutaannullu 

pingaarutillit takuneqarsinnaassallutik.  

Aamma tigussaasunik quppersagaaraliortoqassaaq, sullittakkat ornittagaannut 

iliorarneqarsinnaasunik. Sullittakkammi tamarmik paasissutissanik KS-ip nittartagaani 

piniartarnavianngillat.  

KS-ip Innarluutillit pillugit Siunnersuisoqatigiit tamanna pillugu isummersuuteqaqqullugit 

qinnuigerusuppai.  

 

Innarluutillit pillugit Siunnersuisoqatigiit ”One-door” pillugu isummersuutaat  

Pisortat oqartussaaffeqarfiisa akornanni ataqatigiissaarineq  

Innarluutillit pillugit Siunnersuisoqatigiit eqqaasitsissutigissavaat ”One-door” kommunip 

ingerlatsiviisa assigiinngitsut akornanni atorneqartariaqartoq, kisianni kommunip pisortallu 

oqartussaasoqarfiisa akornanni suleqatigiinneq taamatulli pingaaruteqartigisoq.    

 

Innarluutillit pillugit Siunnersuisoqatigiit oqaluttuarput peqqinnissaqarfimmik 

ataqatigiissaareqateqarneq ajunngitsumik misilittagaqarfigineqartoq. Oqartussaasoqarfiit sulianik 

ingerlatitseqqiinissamut tunngatillugu siuttuusinnaappata, assersuutigalugu innuttaasoq sinnerlugu 

uppernarsaatinik piniarnissaq siunertaralugu akuersissutinik piniarlutik, tamanna innuttaasunut 

iluaqutaassaqaaq.  

Atuarfiup ikorfartortillu paasissutissanik avitseqatigiittarnerannut 

ataqatigiissaareqatigiittarnerannullu tunngatillugu aalajangersimasunik 

ajornartorsiuteqartoqartarpoq, qasunartinneqarluni ingerlatsiviit assigiinngitsut immikkut 

ataatsimiinneranni paasissutissat taakkorpiaat saqqummiunneqartarmata, oqartussaasoqarfiit 

susassaqartullu ataatsimeeqatigiittaratik.  

 

Tikikkuminarsaaneq 

Isumaliutigineqartariaqarpoq qanoq atuffassineq, assiliartalersuineq, titartakkanik atuineq kiisalu 

ussersorneq nittartakkami atorneqarsinnaanersut kiisalu nittartagaq innarluutilinnut qanoq 

atoruminarsarneqarsinnaanersoq. Innarluutillit pillugit Siunnersuisoqatigiit assersuutissaqarput 

qanoq assiliartalersuisartut titartaasinnaasut il.il., paasissutissanik innuttaasunut 

paasiuminarsaataasinnaasunik imalinnik.  

 

Isumaqatigiissutigineqarpoq Innarluutillit pillugit Siunnersuisoqatigiinni ilaasortanut KS-imi one-

door-policy nassiunneqassasoq, taakkulu isummersoqqinnissamut kingusinnerusukkut 

periarfissaqassasut. 

 

4.2 Illersuiseqarnermik aaqqissuussineq – Cecilie saqqummiussisuulluni 

Innuttaasoq aalajangiisoqassatillugu ataatsimiinnernut illersuisimik ilaqarnissaminut  innarluutillit 

pillugit inatsimmi nutaammi periarfissaqalerpoq, kommunilu illoqarfinni tamani marlunnik 

illersuiseqartitsinissamut pisussaaffilerneqarpoq.  

Isumaginninnermut Aqutsisoqarfiup illersuisinut ilinniartitaanermik aallartitsisimannginnera 

Isumaginninnermut Suliffeqarnermullu Ingerlatsiviup ajornartorsiutigaa. Illersuisinngussagaanni 

ilinniartitaaneq tamanna naammassineqarsimasariaqarpoq.   

Illersuisili isumaginninnermut siunnersortitut, inatsisilerituutut ass. ilinniarsimasuupput taamatullu 

suliaqartareersimappat illersuisitut pikkorissarsimanissamik piumasaqaateqarneq kommunip 

atuutsinngitsoorsinnaavaa. Illersuisinilli taamatut tunuliaqutalinnik sulisussarsinissaq 

ajornakusoortuuvoq. Illersuisip nalerisarsiortuunnginnissaa pissutigalugu sulisussarsiornermi 

ajornartorsiut minnerulinngilaq, illersuisitummi sulisinnaasut, maanna kommunimi atorfeqartut,  

piumasaqaammik eqqortitsinngillat.  

Kommunimilu atorfeqanngitsut amerlanngitsuinnaat innarluutillit pillugit inatsimmik 

naleqquttumik ilisimasaqarput. Taamaattumik - maannakkuugallartoq – illersorti ataasiinnaq 

atorfinitsinneqarsimavoq. Isumaginninnermut Suliffeqarnermullu Ingerlatsiviup illersortimik 

taassuminnga atorfinitsitsinermigut illersorteqarnissamik pisariaqartitsineq maannamuugallartoq 

naammassisinnaasimavaa.   

 

5) Taasariaqartut allat  

 

5.1 Innarluutilinnut sap. akunneqartitsinermut atatillugu pisoqartitsisinnaaneq  

Innarluutillit pillugit siunnersuisoqatigiit innarluutilinnut sap. akunneqartitsinermut atatillugu 

pisoqartitsisoqassappat peqataarusupput, assersuutigalugulu ilaqutaasunut tunngasutigut 

tapertaallutik.  

 

5.2 Majoriami innarluutilinnik siunnersortitut atorfik pillugu apeqqutit  

Majoriami innarluutilinnik siunnersortitut atorfinitsitsinissaq sumut killinnersoq Innarluutillit 

pillugit Siunnersuisoqatigiit paaserusuppaat, siunnersortimi suliniutinik ataqatigiissaarisarnermut 

tunngatillugu pingaarutilinnik suliaqartarpoq.  

Isumaginninnermut Suliffeqarnermullu Ingerlatsivik atorfinitsitsiniarluni maanna 

sulissutiginnippoq. Innuttaasut suliffiillu akornanni atassuteqalernissaq inuussutissarsiuteqartullu 

suleqatigalugit suliffeqarfiit akuutinnerulernissaat Ingerlatsiviup assut pingaartippaa. 

Tamatumunnga atatillugu innarluutilinnut siunnersortip akuunissaa pingaaruteqarpoq.   

 

5.3 Tulliani ataatsimiittoqalerpat oqaluuserisassat  

 

5.3.1 Nuup qeqqani atuarfik nutaaq  

Atuarfeqarnermut fagchef imalunnniit Meeqqanut Atuarfeqarnermullu pisortaq qaaqquneqassaaq  

 

5.3.2 Paaqqinniffinnik privatinik akuutitsineq  

Innarluutillit pillugit Siunnersuisoqatigiit tusarusuppaat ”meeqqat pisariusut” paaqqinniffinni privatiniittut 

atuarfiniittullu akuutinneqarnissaannik qularnaarinissamut tunngatillugu kommunip tungaaniit qanoq 

iliuuseqartoqarsinnaasoq. 

